
	2. Croeso ac ymddiheuriadau
Croesawyd Dr Stephen Marsh-Smith, sy'n cynrychioli Cyswllt Amgylchedd Cymru, i is-grŵp Fforwm Rheoli Tir Cymru fel aelod newydd. Roedd Sophie Straiton o Dŵr Cymru a Tony Loizou o Ffederasiwn Pysgotwyr Sir Gaerfyrddin hefyd yn mynychu'r cyfarfod fel sylwedyddion. 
3. Cyhoeddiad Ysgrifennydd y Cabinet ar Reoleiddio – goblygiadau ar gyfer gwaith is-grŵp Fforwm Rheoli Tir Cymru 
Rhoddodd Andrew Chambers gyflwyniad ar yr hyn yr oedd cyhoeddiad diweddar Ysgrifennydd y Cabinet ynghylch rheoliadau amaethyddol yn ei olygu o ran dull rheoleiddio newydd er mwyn mynd i'r afael â llygredd amaethyddol.  Gwnaeth y cyflwyniad gwmpasu'r rhesymeg ar gyfer ymyrraeth reoleiddiol, y dull, a'r amserlenni ar gyfer gweithredu.  
Gwnaed y cyhoeddiad ynghylch rheoliadau amaethyddol newydd yn dilyn 
diddordeb parhaus gan y cyfryngau mewn digwyddiadau llygredd amaethyddol a phryderon ynglŷn â'r niwed i enw da a achoswyd i'r diwydiant ffermio. Bydd creu llawr rheoleiddio cyffredinol ar draws y sector rheoli tir cyfan (fel yr amlygwyd yn ‘Brexit a'n Tir’) yn cynorthwyo gyda’r gwaith o hyrwyddo Brand Cymru o fewn y DU a thramor. Bydd ffermwyr sydd eisoes yn dilyn arfer da yn cael eu diogelu ac ni ddylent brofi llawer o newidiadau yn y dyfodol. 
Amlygwyd rôl bwysig is-grŵp Fforwm Rheoli Tir Cymru, o ran cynorthwyo yn y gwaith o weithredu’r rheoliadau newydd yn ogystal â chynorthwyo'r diwydiant i ddeall y gofynion rheoleiddiol newydd a'r buddiannau sy'n deillio ohonynt.
Bydd y rheoliadau newydd yn tanategu'r cynllun rheoli tir newydd i Gymru a byddant yn weithredol erbyn 1 Ionawr 2020. Bydd mesurau yn cynnwys cynllunio ar gyfer rheoli maethynnau, defnyddio gwrteithiau cynaliadwy, atal llygredd dŵr (e.e. osgoi lledaenu yn ystod amodau tywydd gwlyb), a safonau storio dom. Ceir cyfnod pontio ar gyfer gweithredu. 
Ni cheir ymgynghoriad am y rheoliadau amaethyddol newydd gan y bydd y rhain yn ystyried ymatebion a dderbynnir eisoes mewn perthynas ag ymgynghoriadau blaenorol ynghylch y Rheoliadau Adnoddau Dŵr (Rheoli Llygredd) (Silwair, Slyri ac Olew Tanwydd Amaethyddol) (Cymru) a'r Parthau Perygl Nitradau (NVZ). Fodd bynnag, cynhelir ymgynghoriad ehangach ynghylch diwygio rheoliadol yn ystod 2019 (gweler Pennod 7 o ‘Brexit a'n Tir’).  
Mae rôl barhaus ar gyfer is-grŵp Fforwm Rheoli Tir Cymru i fewnbynnu tuag at y dull gwirfoddol ar gyfer cynllunio rheoli maethynnau, mesurau buddsoddi, cynllunio, a gwaith arall sy'n cysylltu â'r argymhellion yn yr adroddiad interim a gyhoeddwyd ym mis Ebrill 2018.  Yn ogystal, gall yr is-grŵp fwydo i mewn i’r gwaith o baratoi ymgynghoriad ehangach Llywodraeth Cymru ar reoleiddio, sy'n debygol o ddechrau tuag adeg y Pasg yn 2019.  Mae Asesiad Effaith Rheoleiddiol ynghylch y rheoliadau newydd yn cael ei gynnal ar hyn o bryd gan y Gwasanaeth Datblygu a Chynghori Amaethyddol a dylai fod wedi'i gwblhau erbyn gwanwyn 2019. 
Yn ystod y drafodaeth ddilynol, gwnaeth aelodau amlygu'r anawsterau a wynebir gan ffermwyr tenant wrth geisio bodloni'r gofynion rheoleiddiol erbyn 2020 (a'r angen am ystyriaeth bellach ynglŷn â'r rhain). 
Cytunwyd y byddai gweithdy Fforwm Rheoli Tir Cymru yn cael ei gynnal yn gynnar ym mis Ionawr 2019. Byddai hyn yn galluogi'r is-grŵp i (i) archwilio'r rheoliadau amaethyddol newydd mewn mwy o fanylder a (ii) dechrau paratoi argymhellion ynghylch natur y waelodlin reoleiddiol ehangach a fydd yn tanategu'r cynllun rheoli tir yn y dyfodol a nodwyd o fewn ‘Brexit a'n Tir’.
Pwynt Gweithredu 1: Sefydlu gweithgor i edrych ar y rheoliadau amaethyddol newydd a threfnu gweithdy yn gynnar ym mis Ionawr 2019 (Andrew Chambers, Llywodraeth Cymru, a Marc Williams, CNC) 
Pwynt Gweithredu 2: Dosbarthu’r cyflwyniad ar reoleiddio amaethyddol (Andrew Chambers, Llywodraeth Cymru) 
4. Bwrw'r datblygiad o ddull gwirfoddol ar gyfer rheoli maethynnau yn ei flaen 
Rhoddodd Lorna Davis o NFU Cymru gyflwyniad am yr ystyriaethau allweddol sydd ynghlwm wrth ddatblygu dull gwirfoddol ar gyfer rheoli maethynnau yng Nghymru. Mae Lorna yn Ysgolor Nuffield ac mae hi wedi teithio ar draws y DU a thramor wrth edrych ar reoli dŵr ar gyfer lles cymdeithasol ac amgylcheddol. Rhoddwyd enghreifftiau o wledydd eraill (e.e. Awstralia a Seland Newydd) o fentrau a arweinir gan ffermwyr sy'n cael eu cynnal ar hyn o bryd er mwyn lleihau effeithiau maethynnau ar yr amgylchedd. 
Amlygwyd pwysigrwydd hwyluswyr fel rhan o'r gwaith i ddatblygu atebion sy'n seiliedig ar ddalgylch i gyflawni gostyngiadau mewn maethynnau o fewn yr amgylchedd dŵr. Esboniodd Lorna ei bod wedi hwyluso ar ran grŵp Agrisgôp a arweinir gan ffermwyr yn ne-ddwyrain Cymru yn flaenorol. 
Er bod dull gwan ar hyn o bryd o ran datblygu atebion sy'n seiliedig ar ddalgylch yng Nghymru (yn enwedig wrth y rhyngwyneb cefn gwlad/trefol), y mae cyfle ar gael i gynnwys y diwydiant amaethyddol yn ei gyfanrwydd wrth gynllunio rhaglenni rheoli tir addas a nodi arfer gorau. 
Nodwyd amrediad o gamau nesaf fel a ganlyn: 
· Nodi’r mathau cywir o iaith sydd eu hangen i ysgogi ffermwyr 
· Cynllunio offer addas i gefnogi'r gwaith o gynhyrchu'r deilliannau a ddewiswyd   
· Archwilio perfformiad ansawdd dŵr ar draws dalgylchoedd 
· Nodi hwyluswyr dalgylchoedd cyfan 
· Defnyddio buddsoddiad er mwyn ysgogi arloesedd 
· Creu rhaglen gynaliadwy o gyflawni  
5. Diweddariad ar Brosiect Ffermydd Llaeth Cyfoeth Naturiol Cymru 
Esboniodd Jeremy Goddard fod oddeutu 80 o ffermydd wedi derbyn ymweliad fel rhan o'r prosiect hyd yn hyn. Y bwriad yw cael yr wyth swyddog amaethyddol sydd mewn swydd ar hyn o bryd i ymweld â 500 o ffermydd llaeth erbyn diwedd mis Gorffennaf 2019. Mae'r swyddogion hyn yn ymgymryd ag ymweliadau i ffermydd ar eu pennau eu hunain. 
Cafwyd rhywfaint o drafodaeth ynglŷn â goblygiadau'r rheoliadau amaethyddol arfaethedig newydd ynghylch y cyngor sy'n cael ei ddarparu ar hyn o bryd gan swyddogion y prosiect ffermydd llaeth, gan gynnwys unrhyw ofynion neu argymhellion a geir o fewn yr adroddiadau fferm sy'n cael eu rhoi i'r ffermwr ar ôl yr ymweliad gan Cyfoeth Naturiol Cymru. Yn bresennol, nid oes yr un o'r adroddiadau ar gyfer yr 80 o ffermydd yr ymwelwyd â hwy wedi'u hanfon at y ffermwyr oherwydd ansicrwydd o ran gofynion storio slyri, cyfrifiadau storio ac ati yn y dyfodol. Gwnaeth aelodau Fforwm Rheoli Tir Cymru bwysleisio pwysigrwydd esbonio'r rheswm am yr oedi i'r holl ffermwyr sydd yn disgwyl am adroddiadau fferm ar hyn o bryd. 
Ymgymerir â dull pragmataidd mewn perthynas â'r ymweliadau fferm gyda'r ffocws yn cael ei roi ar y materion hynny sy'n cyflwyno risg sylweddol o lygredd yn hytrach na mân enghreifftiau eraill o ddiffyg cydymffurfio. Gwnaeth aelodau Fforwm Rheoli Tir Cymru bwysleisio bod angen i swyddogion amaethyddol Cyfoeth Naturiol Cymru wybod pa gyfleoedd ar gyfer ennill grantiau sydd ar gael yn ogystal â'r opsiynau gwahanol oddi fewn iddynt. 
Lle y mae Adroddiad Seilwaith Cyswllt Ffermio yn bodoli, ac mae'r ffermwr yn gallu darparu tystiolaeth o’i weithredu, bydd Cyfoeth Naturiol Cymru yn trin y fferm fel blaenoriaeth is ac ni fydd angen cynnal ymweliad o bosib. 
Mae diwrnod hyfforddi ychwanegol yn cael ei drefnu ar gyfer swyddogion amaethyddol Cyfoeth Naturiol Cymru ym mis Ionawr 2019 a'r gobaith yw y bydd nifer o siaradwyr o sefydliadau a gynrychiolir yn is-grŵp Fforwm Rheoli Tir Cymru yn gallu mynychu'r diwrnod er mwyn trin pynciau megis y Grant Cynhyrchu Cynaliadwy, materion tenantiaeth ac yn y blaen. Yn ogystal, mae Cyfoeth Naturiol Cymru yn ystyried a oes modd i swyddogion amaethyddol gael eu darparu â rhywfaint o offer ychwanegol a fydd yn eu cynorthwyo i nodi materion iechyd meddwl. 
Awgrymwyd y dylid darparu mwy o gyd-destun o fewn yr adroddiadau fferm, e.e. esbonio ym mha dalgylch y mae'r fferm wedi'i lleoli, pam y mae'r corff dŵr perthnasol yn methu â chyrraedd statws ecolegol da ac yn y blaen. 
Pwynt Gweithredu 3: Sicrhau y cysylltir â’r ffermwyr hynny sydd eisoes wedi derbyn ymweliad prosiect ffermydd llaeth Cyfoeth Naturiol Cymru i esbonio am yr oedi cyn derbyn yr adroddiad fferm (Jeremy Goddard, CNC) 
Pwynt Gweithredu 4: Nodi aelodau o is-grŵp Fforwm Rheoli Tir Cymru a allai siarad yn niwrnod hyfforddi Cyfoeth Naturiol Cymru yn gynnar ym mis Ionawr/Chwefror 2019 (Pawb / Jeremy Goddard, CNC) 
6. Rhaglen Cyflenwi Cyswllt Ffermio ar Lygredd Amaethyddol 
Esboniodd Sara Jenkins fod data o arolygon sy'n cael eu cynnal yn flynyddol wedi dangos bod cynnydd yn nifer y ffermwyr sydd bellach yn ystyried bod ansawdd dŵr yn bwysig/bwysig iawn. Yn 2016, roedd 62% o ffermwyr yn dweud bod ansawdd dŵr yn bwysig/bwysig iawn. Mae hyn yn cymharu ag 87% o ffermwyr yn 2018. 
Rhwng mis Awst a mis Hydref 2018, cafwyd cynnydd o 72% yn nifer y ceisiadau a wnaed ar gyfer Gwasanaeth Cynghori Cyswllt Ffermio. Roedd hyn o ganlyniad i'r naw digwyddiad Ffermio Cynaliadwy a gynhaliwyd ym mis Medi 2018. Roedd ffermwyr yn ceisio cael cyngor nid yn unig ar ymgeisio am y Grant Cynhyrchu Cynaliadwy ond ar wasanaethau eraill sydd ar gael megis seilwaith a chynllunio ar gyfer rheoli maethynnau.  
Bydd naw digwyddiad Ffermio Cynaliadwy ychwanegol yn cael eu cynnal ym mis Ionawr/Chwefror 2019. Bydd presenoldeb yn orfodol ar gyfer pob ymgeisydd am y Grant Cynhyrchu Cynaliadwy. Bydd pob dyddiad yn cael ei gyhoeddi yn y flwyddyn newydd a byddant ar gael i bob ffermwr. Rhagwelir y bydd fformat y digwyddiadau Ffermio Cynaliadwy newydd yn debyg i'r rheini a gynhaliwyd ym mis Medi 2018, er y gellid ymgorffori rhywfaint o ddysgu ychwanegol o'r digwyddiadau diweddar a gynhaliwyd o fewn y dalgylchoedd sydd wedi'u targedu. Bydd angen rhywfaint o astudiaethau achos ffermwyr ychwanegol yn ogystal. 
Nid yw'n glir ar hyn o bryd a fydd yr opsiynau sydd ar gael trwy'r ffenestr Grant Cynhyrchu Cynaliadwy newydd yr un fath â'r rheini a oedd yn bodoli yn y ffenestr ymgeisio flaenorol. Bydd mwy o wybodaeth yn cael ei darparu fel rhan o gyhoeddiad gan Ysgrifennydd y Cabinet ym mis Ionawr 2019. 
Gwnaeth Undeb Amaethwyr Cymru argymell y gallai awyryddion pridd ffurfio rhan o'r Grant Busnes i Ffermydd yn y dyfodol. 
Pwynt Gweithredu 5: Trafod â staff perthnasol o fewn Adran yr Amgylchedd a Materion Gwledig Llywodraeth Cymru a ellid cynnwys awyryddion pridd yn y Grant Busnes i Ffermydd yn y dyfodol (Andrew Chambers)    
Bydd Cyswllt Ffermio yn anfon llythyr dilynol at yr holl ffermwyr a wnaeth fynychu'r rownd ddiwethaf o ddigwyddiadau Ffermio Cynaliadwy a bydd yn cynnal arolwg dros y ffôn yn ogystal. 
Pwynt Gweithredu 6: Aelodau i gyflwyno sylwadau/adborth i Sara Jenkins am arolwg dros y ffôn drafft Cyswllt Ffermio, a gafodd ei ddosbarthu i'r is-grŵp yn flaenorol (Pawb) 
Gwnaed nifer o argymhellion mewn perthynas â gwaith pellach y gellid ei wneud gan Cyswllt Ffermio o ran llygredd amaethyddol. Roedd y rhain yn cynnwys trosglwyddo gwybodaeth sy'n ymwneud â'r rheoliadau newydd (gan gynnwys nodiadau cyngor ar gyfer cabiau tractorau) a gwaith pellach sy'n ymwneud â helpu ffermwyr i weithredu eu Cynlluniau Rheoli Maethynnau presennol. 
Pwynt Gweithredu 7: Aelodau i fwydo eu hawgrymiadau yn ôl i Sara Jenkins (erbyn y Nadolig) ynghylch gwaith y gellir ei gynnal yn y dyfodol gan Cyswllt Ffermio (Pawb) 
Bydd rownd arall o Glinigau Seilwaith a Rheoli Dŵr yn cael ei chynnal gan Cyswllt Ffermio yn 2019. Hyd yn hyn, mae 5,000 o Gynlluniau Rheoli Maethynnau ar ffermydd wedi'u cwblhau, ond cafwyd trafodaeth bellach am yr hyn y gellir ei wneud i alluogi ffermwyr i'w gweithredu.  Ar gyfer grwpiau sy'n cynnwys tri neu fwy o ffermwyr, mae cyngor ar gynllunio rheoli maethynnau gan Cyswllt Ffermio yn cael ei ariannu cant y cant. Mae grwpiau dysgu yn ffurfio rhan o'r gwasanaeth cynllunio rheoli maethynnau ac mae sesiwn ddilynol ar ôl 12 mis yn cael ei chynnal eisoes gan Cyswllt Ffermio. Trafodwyd cyfleoedd ar gyfer dysgu pellach, e.e. gwella dealltwriaeth ffermwyr o ddadansoddiadau pridd. Yn ogystal, trafodwyd yr angen i gryfhau'r cyswllt rhwng cynnig cyngor a mentora. 
Awgrymwyd bod angen proses ymgeisio sydd wedi'i symleiddio – un sy’n cwmpasu'r holl elfennau cynorthwyol sydd ar gael o bosib i ffermwyr, e.e. cyfleoedd trwy’r rhaglen Glastir, y Grant Cynhyrchu Cynaliadwy, y Grant Busnes i Ffermydd ac ati.  Mae Cyswllt Ffermio yn mynd ar drywydd y maes gwaith hwn yn barod. 
Mae saith grŵp Agrisgôp newydd wedi'u ffurfio bellach o fewn y cyrff dŵr â blaenoriaeth sydd wedi'u nodi gan is-grŵp Fforwm Rheoli Tir Cymru, ond nid oes gan y rhan fwyaf o ddalgylchoedd grŵp sy'n cael ei arwain gan ffermwyr. Mae hyn yn codi cwestiwn ynglŷn â sut mae cynnal y sgwrs ynghylch yr angen i leihau risgiau llygredd amaethyddol o fewn yr ardaloedd hyn. 
Pwynt Gweithredu 8: Nodi ffyrdd i weithio ar y cyd er mwyn parhau i ymgysylltu â ffermwyr o fewn yr holl gyrff dŵr sydd wedi'u targedu ac nid y rheini sydd â grwpiau Agrisgôp un unig (Sara Jenkins, Cyswllt Ffermio / Lorna Davis, NFU Cymru) 
Pwynt Gweithredu 9: Ychwanegu eitem i agenda’r is-grŵp yn y dyfodol ar gynnal gwaith dilynol sydd angen ei wneud o fewn pob un o'r dalgylchoedd sydd wedi'u targedu, e.e. esiamplau o ymddygiadau sydd wedi'u newid o ganlyniad i grwpiau Agrisgôp sydd eisoes yn bodoli (Marc Williams / Helen Haider, CNC) 
Pwynt Gweithredu 10: Trafod Cynllun Cyfathrebu ar gyfer y dull gwirfoddol sy'n cael ei arwain gan NFU Cymru gyda Sara Jenkins o Menter a Busnes (Lorna Davis) 
Gwnaeth aelodau o'r is-grŵp amlygu'r angen am gefnogaeth fwy hirdymor ar gyfer ffermwyr. Mae gan DEFRA gronfa arloesi (grantiau bach) sydd wedi'i chynllunio i annog ffermwyr i gydweithio. Yn ogystal, mae bwlch amlwg o ran ffermwyr yn gallu cael mynediad at hwylusydd oni bai eu bod yn ymgeisio am grantiau. 
7. Cynllun Gweithredu Is-grŵp Fforwm Rheoli Tir Cymru 
Dosbarthwyd y cynllun gweithredu drafft cyn y cyfarfod ac mae gwaith pellach ar hwn dal yn mynd rhagddo.  Amlygwyd rôl y system gynllunio eto fel dylanwad mawr ar gyfer atal llygredd trwy alluogi ymyrraeth gynnar. Mae'r system gynllunio hefyd yn ymddangos o fewn nifer o argymhellion yr adroddiad interim sydd wedi'i gynhyrchu gan is-grŵp Fforwm Rheoli Tir Cymru.  Pwysleisiwyd yr angen am well dealltwriaeth o'r fframwaith rheoleiddiol sy'n cael ei ddatblygu cyn mynd at yr awdurdodau cynllunio. Mae staff Cyfoeth Naturiol Cymru wedi bod yn ceisio cysylltu â'r awdurdodau lleol perthnasol ond nid ydynt wedi cael llawer o ymateb gan randdeiliaid allweddol. 
Pwynt Gweithredu 11: Aelodau i ddarparu adborth cyn gynted â phosibl i Brian Pawson / Marc Williams ar y wybodaeth ychwanegol sy'n ofynnol er mwyn cwblhau Cynllun Gweithredu Is-grŵp Fforwm Rheoli Tir Cymru (Pawb) 
Pwynt Gweithredu 12: Dylid trefnu cyfarfod Skype mewnol o fewn Cyfoeth Naturiol Cymru i nodi perchenogaeth o'r camau gweithredu sy'n weddill o fewn Cynllun Gweithredu Is-grŵp Fforwm Rheoli Tir Cymru (Marc Williams, CNC) 
Pwynt Gweithredu 13: Sicrhau ymgysylltiad â rhanddeiliaid allweddol o fewn Cyfoeth Naturiol Cymru er mwyn sicrhau cynnydd gyda’r argymhellion ynghylch y system gynllunio a wnaeth ymddangos o fewn adroddiad interim Fforwm Rheoli Tir Cymru (Bob Vaughan / Rob McCall, CNC) 
8. Gwaith plaladdwyr ar Afon Dyfrdwy 
Mynychodd Helen Haider a Rachel Lewis-Davies gyfarfod diwethaf Grŵp Llywio Rhannau Canol ac Uchaf Afon Dyfrdwy ar 13 Tachwedd yn yr Orsedd, Wrecsam. Mae'r grŵp llywio yn cynnwys Cyfoeth Naturiol Cymru, United Utilities, Ymddiriedolaeth Dyfrdwy Cymru, Dŵr Cymru, Cyswllt Ffermio, NFU Cymru ac Undeb Amaethwyr Cymru ynghyd â rhanddeiliaid allweddol eraill. Mae'r grŵp yn canolbwyntio'n bennaf ar leihau plaladdwyr o fewn dalgylch Afon Dyfrdwy ac maent yn dymuno ymgysylltu ag is-grŵp Fforwm Rheoli Tir Cymru o ran symud y gwaith ar blaladdwyr yn ei flaen yn 2019/20. 
Yn enwedig, mae Grŵp Llywio Afon Dyfrdwy am archwilio cyfleoedd i gydweithio gydag is-grŵp Fforwm Rheoli Tir Cymru, gan estyn allan i ffermwyr nad ydynt wedi derbyn unrhyw un o'r cynigion presennol (e.e. amnest ar gyfer plaladdwyr, llogi chwistrellwr chwyn ac ati) o fewn y dalgylch a sicrhau bod unrhyw waith sydd eisoes yn cael ei gynnal neu sydd wedi'i gynllunio gan is-grŵp Fforwm Rheoli Tir Cymru a Grŵp Llywio Afon Dyfrdwy yn cael ei gydlynu. Yn ogystal, mae Grŵp Llywio Afon Dyfrdwy eisiau ehangu ei ffocws er mwyn archwilio materion ynghylch cymylogrwydd a solidau crog ac i ddarparu mwy o gyngor un i un i ffermwyr. 
Mae cynnig am gyllid LIFE yr Undeb Ewropeaidd gan Ardal Cadwraeth Arbennig Afon Dyfrdwy wedi bod yn llwyddiannus yn ystod y cam cychwynnol, a bydd cais llawn yn cael ei wneud erbyn diwedd mis Ionawr 2019.  Y prif ysgogydd ar gyfer y cais yw pysgod sy’n mudo o fewn Ardal Cadwraeth Arbennig Afon Dyfrdwy a Llyn Tegid. Bydd y prosiect £6.7 miliwn arfaethedig yn cael ei gynnal am bum mlynedd, gyda dau swyddog yn cyflawni'r gwaith ar lawr gwlad. Mae rhan o'r cais yn cynnwys elfen rheoli tir sy'n cynnwys gweithio gyda ffermwyr ac eraill sy'n defnyddio'r dalgylch i leihau maethynnau, gwaddodion a chemegau. Mae cynrychiolydd o Grŵp Prosiect LIFE Afon Dyfrdwy yn dymuno mynychu cyfarfod nesaf is-grŵp Fforwm Rheoli Tir Cymru er mwyn rhoi cyflwyniad, ennill cefnogaeth gan yr is-grŵp, a thrafod sut orau i gyfarwyddo gwaith swyddogion y prosiect. 
Pwynt Gweithredu 14: Gwahodd cynrychiolydd o brosiect LIFE Afon Dyfrdwy i gyfarfod nesaf is-grŵp Fforwm Rheoli Tir Cymru (Helen Haider, CNC) 
9. Cofnodion o'r cyfarfod diwethaf ar 7 Tachwedd a'r pwyntiau gweithredu nad ydynt wedi derbyn sylw 
Mae'r cofnodion o gyfarfodydd is-grŵp Fforwm Rheoli Tir Cymru o fis Gorffennaf 2018 ymlaen ar gael ar dudalen lanio gwefan Cyfoeth Naturiol Cymru yn:
https://naturalresourceswales.gov.uk/guidance-and-advice/business-sectors/farming/wales-land-management-forum-sub-group-on-agricultural-pollution?lang=cy 
Mae Pwyntiau Gweithredu 4, 5 a 6 o'r cyfarfod diwethaf a gynhaliwyd ar 7 Tachwedd heb dderbyn sylw hyd yn hyn.  Mae adolygiad a dadansoddiad o'r ystadegau llygredd amaethyddol yn parhau.  Goddiweddwyd Pwyntiau Gweithredu 7 ac 8 o'r cyfarfod a gynhaliwyd ar 7 Tachwedd gan ddigwyddiadau (cyhoeddiad diweddar Ysgrifennydd y Cabinet ynglŷn â rheoliadau amaethyddol newydd). 
10. Diweddariad ynghylch Diwygio Tenantiaethau Amaethyddol 
Esboniodd Ryan Davies fod DEFRA yn edrych ar hyn o bryd i weld a yw argymhellion y Grŵp Diwygio Tenantiaethau (TRIG) yn dal i fod yn berthnasol o fewn cyd-destun Brexit ac yn bwriadu cynnal ymgynghoriad pellach. Mae Llywodraeth Cymru yn ystyried a ellir cynnwys Cymru o fewn yr ymgynghoriad hwn ac mae swyddogion yn disgwyl clywed gan Ysgrifennydd y Cabinet cyn bo hir i weld a fydd hyn yn bosibl. Mae cymalau enghreifftiol wedi'u drafftio ac maent yn disgwyl cymeradwyaeth gan Ysgrifennydd y Cabinet. Amlygwyd bod is-grŵp Fforwm Rheoli Tir Cymru yn dymuno bwydo i mewn i'r drafodaeth ynglŷn â diwygio tenantiaethau. Cynhaliwyd trafodaeth bellach ynghylch a oes angen rhoi mesurau diwygio tenantiaethau ar waith cyn gweithredu cynigion ‘Brexit a'n Tir’.
11. Trefniadau ar gyfer cyfarfodydd yr is-grŵp yn y dyfodol 
14 Ionawr 2019 – Swyddfeydd Cyngor Sir Ceredigion, Aberystwyth – Siaradwr 1: Liz Franks (Hafren Dyfrdwy); Siaradwr 2: Sarah Jones, Rheolwr PestSmart (Dŵr Cymru); Siaradwr 3: Helen Millband / Nichola Taylor, CNC (parthed  prosiect LIFE Afon Dyfrdwy)
11 Chwefror 2019 – Swyddfeydd Llywodraeth Cymru, Aberystwyth – Siaradwr Posibl 1: Cynrychiolydd o Asiantaeth Diogelu Amgylchedd yr Alban (SEPA) ynghylch effeithiolrwydd dull sy'n seiliedig ar ddalgylch ar gyfer mynd i'r afael â llygredd gwasgaredig; Siaradwr Posibl 2: Cynrychiolydd o Grŵp Llywio Afon Dyfrdwy 
11 Mawrth 2019 – Swyddfeydd Llywodraeth Cymru, Aberystwyth - Siaradwr posibl: Ian Roderick o Sefydliad Schumacher (ynghylch y prosiect dadansoddi gwraidd y broblem) 
12. Diweddariad ar weithgareddau perthnasol yn y dyddiadur
Ni nodwyd unrhyw weithgareddau ychwanegol yn y dyddiadur. 

	


13. Unrhyw fater arall
Gwnaeth Geraint Weber sôn yr hoffai Ian Roderick o Sefydliad Schumacher gynnig adborth i'r is-grŵp ynghylch cynnydd o ran y prosiect dadansoddi gwraidd y broblem y mae wedi bod yn ymgymryd ag ef.  
Pwynt Gweithredu 15: Cysylltu ag Ian Roderick a threfnu iddo fynychu un o gyfarfodydd yr is-grŵp yn y dyfodol, naill ai ym mis Ionawr, Chwefror neu Fawrth 2019 (Geraint Weber, CNC) 
Mae Fforwm Rheoli Dŵr Cymru bellach wedi'i sefydlu gan Cyfoeth Naturiol Cymru a bydd yn adlewyrchu gwaith Fforwm Rheoli Tir Cymru ond mewn perthynas â'r amgylchedd dŵr. Mae aelodaeth Fforwm Rheoli Dŵr Cymru wedi'i chadarnhau bellach a'r bwriad yw y bydd yn cwrdd ddwywaith y flwyddyn. Cytunwyd y bydd angen i Fforwm Rheoli Tir Cymru a Fforwm Rheoli Dŵr Cymru ddiweddaru ei gilydd yn rheolaidd yn y dyfodol. 
Pwynt Gweithredu 16: Dosbarthu rhestr o aelodau Fforwm Rheoli Dŵr Cymru a'r cylch gorchwyl i aelodau is-grŵp Fforwm Rheoli Tir Cymru (Geraint Weber, CNC)
14. Cyflwyniad gan Tony Loizou (Ffederasiwn Pysgotwyr Sir Gaerfyrddin) – ‘Pethau y daethom ar eu traws wrth glirio rhwystrau’ 
Rhoddodd Tony Loizou (cadeirydd Ffederasiwn Pysgotwyr Sir Gaerfyrddin) gyflwyniad ynglŷn â chanlyniad gweithrediadau diweddar y ffederasiwn i glirio afonydd. 
Mae Ffederasiwn Pysgotwyr Sir Gaerfyrddin yn cynrychioli oddeutu 2,000 o bysgotwyr ar draws 17 clwb genweirio ac mae gwaith y ffederasiwn ar y cyfan yn ymwneud â chynnal a hwyluso prosiectau a chynrychioli buddiannau aelodau o fewn grwpiau strategol. 
Cwblhaodd Ffederasiwn Pysgotwyr Sir Gaerfyrddin ac Afonydd Cymru daith gerdded ar lan Afon Tywi yn flaenorol a gwnaethant ddyfeisio cynllun adfer, gan edrych ar glirio rhwystrau er mwyn gwella mynediad i bysgod. Canfuwyd plastigion o darddiad amaethyddol ac anamaethyddol wrth glirio afonydd. Gwnaeth Tony ddarparu enghraifft o nant fechan ger ei eiddo ei hun a oedd yn cynnwys amrediad eang o broblemau, gan gynnwys rhywogaethau goresgynnol, gorsafoedd bwydo da byw, tipio gwastraff anadweithiol a gwyrdd, a thanceri slyri yn cael eu golchi allan o fewn y nant – a'r cyfan yn digwydd oddi mewn pellter o 1.8 km. Gyda chyllid ar gael gan Afonydd Cymru, nod Ffederasiwn Pysgotwyr Sir Gaerfyrddin yw mynd i'r afael â rhai o'r materion hyn trwy glirio rhwystrau, casglu sbwriel, a gweithio gydag awdurdodau lleol er mwyn clirio gwastraff plastig.
Gwnaeth trafodaeth ddilynol gwmpasu'r ffordd orau i fynd i'r afael â gwastraffau plastig sy'n cael eu creu oddi fewn y sector ffermio. Mae rhywfaint o godi ymwybyddiaeth eisoes wedi digwydd o fewn y diwydiant gan nad yw Tsieina bellach yn derbyn defnydd lapio plastig i’w ailgylchu ac nid yw gwasanaethau casglu yng Nghymru yn cymryd gwastraff o'r math hwn oddi wrth ffermwyr mwyach. Bydd angen dod o hyd i atebion mwy arloesol oddi mewn y DU yn y dyfodol.  
Pwynt Gweithredu 17: Sicrhau bod y defnydd o blastigion ffermydd yn cael ei ychwanegu at agenda cyfarfod dilynol is-grŵp Fforwm Rheoli Tir Cymru (Marc Williams / Helen Haider, CNC) 
Pwynt Gweithredu 18: Cysylltu â chydweithwyr gwastraff yn Cyfoeth Naturiol Cymru ynghylch amrediad o faterion sy'n ymwneud â phlastigau ffermydd, e.e. y safbwynt cyfreithiol, dyletswydd gofal, camau gweithredu allweddol wrth symud ymlaen ac ati (Sarah Hetherington / Bob Vaughan, CNC) 

